
Lënda:  Rekomandim për ndërhyrje dhe mbrojtjen e fëmijës D. Ll. 

 

 

Drejtuar: Punonjësit të Mbrojtjes së Fëmijëve 

  Njësia Administrative Kashar  

Bashkia Tiranë 

Tiranë 

 

Pranë institucionit të Avokatit të Popullit është depozituar ankesa e shtetasit S. Ll., banues 

në Rruga “Kostaq Cipo”, pll nr. 5, Ap. 14, Tiranë, i cili ankohet për disa probleme, që ka 

me ish-bashkëshorten e tij, lidhur me kujdestarinë e vajzës së tij D. Ll., 9 vjeç.  

Z. Llabani është divorvuar nga ish bashkëshortja e tij në vitin 2014 dhe, kujdestarinë e 

fëmijës e ka mamaja e fëmijës, znj. D. Bujar H., ndërsa babai e takon me grafik, sipas 

vendimit të gjykatës. Gjatë pushimeve të verës 2017, pasi ka mbaruar kohën që duhet të 

mbante fëmijën, fëmija D. Ll. nuk ka pranuar të kthehet pranë mamasë së saj, pasi, sipas 

pretendimeve të ankuesit në shkresën drejtuar institucionit, vajza është shprehur, se e ëma i 

bën presion psikologjik dhe, se familjarët e nënës e keqtrajtojnë fizikisht. 

 

Në mbështetje të nenit 54 të Kushtetutës së R.Sh-së “…fëmijët, të rinjtë, gratë shtatzëna 

dhe nënat e reja kanë të drejtën e një mbrojtje të veçantë nga shteti…” dhe në zbatim të 

parimit të interesit më të lartë të fëmijës, kërkojmë nga ana juaj verifikimin e pretendimeve 

të shtetasit në fjalë. 

 

Gjithashtu, në zbatim të shkronjës “c”, të nenit 21, të ligjit nr. 8454, datë 4.2.1999, ”Për 

Avokatin e Popullit”, të ndryshuar, vendimit nr. 266, datë 12.4.2012, të Këshillit të 

Ministrave “Për bashkërendimin e veprimtarisë së mekanizmave në nivel qëndror dhe 

vendor për çështjet që lidhen me mbrojtjen e të drejtave të fëmijës”, si dhe të udhëzimit 

nr.10, datë 25.2.2015 “Për mënyrat, format e bashkëpunimit dhe procedurat e ndërhyrjes në 

ndihmë të fëmijëve në rrezik për institucionet dhe strukturat kryesore përgjegjëse për 

mbrojtjen e fëmijës”, 

 

 

R E K O M A N D O J M Ë: 

 

Mbledhjen e grupit multidisiplinar nga Punonjësi për Mbrojtjen e Fëmijës, Njësia 

Administrative Kashar, për vlerësimin e riskut të fëmijës D. Ll. dhe hartimin e planit të 

mbrojtjes për të siguruar mirëqënien e fëmijës. 

Në zbatim të nenit 22, të ligjit nr. 8454, datë 4.2.1999, ”Për Avokatin e Popullit”, të 

ndryshuar, detyrimi i organeve të administratës për t’ju përgjigjur institucionit të Avokatit 

të Popullit është brenda 30 ditësh nga data e dërgimit të shkresës zyrtare.  

 

 

Duke Ju falenderuar për bashkëpunimin,  

 

 

       K O M I S I O N E R I  

   

 

          Nejla PEKA 

 

 

 


